
Bhishmakritam 2 Shri Krishna Stotram

பீ⁴ஷ்மக்ரு’தம் 2ஶ்ரீக்ரு’ஷ்ணஸ்தோத்ரம்

Document Information

Text title : Bhishmakritam 2 Shri Krishna Stotram

File name : bhIShmakRRitaM2shrIkRRiShNastotram.itx

Category : vishhnu, vishnu, krishna, mahAbhArata, stotra

Location : doc_vishhnu

Proofread by : PSA Easwaran

Description/comments : mahAbhArata | shAntiparva | adhyAya 47/10-63||

Latest update : November 2, 2025

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

November 2, 2025

sanskritdocuments.org



Bhishmakritam 2 Shri Krishna Stotram

பீ⁴ஷ்மக்ரு’தம் 2ஶ்ரீக்ரு’ஷ்ணஸ்தோத்ரம்

க்ரு’தாஞ்ஜலி: ஶுசிர்பூ⁴த்வா வாக்³விதா³ம் ப்ரவர: ப்ரபு⁴ம் ।
பீ⁴ஷ்ம: பரமத⁴ர்மாத்மா வாஸுதே³வமதா²ஸ்துவத் ॥ 9॥
ஆரிராத⁴யிஷு: க்ரு’ஷ்ணம் வாசம் ஜிக³மிஷாமி யாம் ।
தயா வ்யாஸஸமாஸிந்யா ப்ரீயதாம் புருஷோத்தம:॥ 10॥
ஶுசி: ஶுசிஷத³ம் ஹம்ஸம் தத்பர: பரமேஷ்டி²நம் ।
யுக்த்வா ஸர்வாத்மநாऽऽத்மாநம் தம் ப்ரபத்³யே ப்ரஜாபதிம் ॥ 11॥
யஸ்மிந்விஶ்வாநி பூ⁴தாநி திஷ்ட²ந்தி ச விஶந்தி ச ।
கு³ணபூ⁴தாநி பூ⁴தேஶே ஸூத்ரே மணிக³ணா இவ ॥ 12॥
யஸ்மிந்நித்யே ததே தந்தௌ த்³ரு’டே⁴ ஸ்ரகி³வ திஷ்ட²தி ।
ஸத³ஸத்³க்³ரதி²தம் விஶ்வம் விஶ்வாங்கே³ விஶ்வகர்மணி ॥ 13॥
ஹரிம் ஸஹஸ்ரஶிரஸம் ஸஹஸ்ரசரணேக்ஷணம் ।
ப்ராஹுர்நாராயணம் தே³வம் யம் விஶ்வஸ்ய பராயணம் ॥ 14॥
அணீயஸாமணீயாம்ஸம் ஸ்த²விஷ்ட²ம் ச ஸ்த²வீயஸாம் ।
க³ரீயஸாம் க³ரிஷ்ட²ம் ச ஶ்ரேஷ்ட²ம் ச ஶ்ரேயஸாமபி ॥ 15॥
யம் வாகேஷ்வநுவாகேஷு நிஷத்ஸூபநிஷத்ஸு ச ।
க்³ரு’ணந்தி ஸத்யகர்மாணம் ஸத்யம் ஸத்யேஷு ஸாமஸு ॥ 16॥
சதுர்பி⁴ஶ்சதுராத்மாநம் ஸத்த்வஸ்த²ம் ஸாத்வதாம் பதிம் ।
யம் தி³வ்யைர்தே³வமர்சந்தி கு³ஹ்யை: பரமநாமபி:⁴ ॥ 17॥
யம் தே³வம் தே³வகீ தே³வீ வஸுதே³வாத³ஜீஜநத் ।
பௌ⁴மஸ்ய ப்³ரஹ்மணோ கு³ப்த்யை தீ³ப்தமக்³நிமிவாரணி:॥ 18॥
யமநந்யோ வ்யபேதாஶீராத்மாநம் வீதகல்மஷம் ।
இஷ்ட்வாநந்த்யாய கோ³விந்த³ம் பஶ்யத்யாத்மந்யவஸ்தி²தம் ॥ 19॥
புராணே புருஷ: ப்ரோக்தோ ப்³ரஹ்மா ப்ரோக்தோ யுகா³தி³ஷு ।

க்ஷயே ஸங்கர்ஷண: ப்ரோக்தஸ்தமுபாஸ்யமுபாஸ்மஹே ॥ 20॥
அதிவாய்விந்த்³ரகர்மாணமதிஸூர்யாக்³நிதேஜஸம் ।
அதிபு³த்³தீ⁴ந்த்³ரியாத்மாநம் தம் ப்ரபத்³யே ப்ரஜாபதிம் ॥ 21॥
யம் வை விஶ்வஸ்ய கர்தாரம் ஜக³தஸ்தஸ்து²ஷாம் பதிம் ।
வத³ந்தி ஜக³தோऽத்⁴யக்ஷமக்ஷரம் பரமம் பத³ம் ॥ 22॥
ஹிரண்யவர்ணம் யம் க³ர்ப⁴மதி³திர்தை³த்யநாஶநம் ।
ஏகம் த்³வாத³ஶதா⁴ ஜஜ்ஞே தஸ்மை ஸூர்யாத்மநே நம:॥ 23॥
ஶுக்லே தே³வாந்பித்ரூ’ந்க்ரு’ஷ்ணே தர்பயத்யம்ரு’தேந ய: ।
யஶ்ச ராஜா த்³விஜாதீநாம் தஸ்மை ஸோமாத்மநே நம:॥ 24॥
மஹதஸ்தமஸ: பாரே புருஷம் ஜ்வலநத்³யுதிம் ।
யம் ஜ்ஞாத்வா ம்ரு’த்யுமத்யேதி தஸ்மை ஜ்ஞேயாத்மநே நம:॥ 25॥
யம் ப்³ரு’ஹந்தம் ப்³ரு’ஹத்யுக்தே² யமக்³நௌ யம் மஹாத்⁴வரே ।
யம் விப்ரஸங்கா⁴ கா³யந்தி தஸ்மை வேதா³த்மநே நம:॥ 26॥
ரு’க்³யஜு:ஸாமதா⁴மாநம் த³ஶார்த⁴ஹவிராக்ரு’திம் ।
யம் ஸப்ததந்தும் தந்வந்தி தஸ்மை யஜ்ஞாத்மநே நம:॥ 27॥
ய:ஸுபர்ணோ யஜுர்நாம ச²ந்தோ³கா³த்ரஸ்த்ரிவ்ரு’ச்சி²ரா: ।
ரத²ந்தரப்³ரு’ஹத்யக்ஷஸ்தஸ்மை ஸ்தோத்ராத்மநே நம:॥ 28॥
ய:ஸஹஸ்ரஸவே ஸத்ரே ஜஜ்ஞே விஶ்வஸ்ரு’ஜாம்ரு’ஷி: ।
ஹிரண்யவர்ண: ஶகுநிஸ்தஸ்மை ஹம்ஸாத்மநே நம:॥ 29॥
பதா³ங்க³ம் ஸந்தி⁴பர்வாணம் ஸ்வரவ்யஞ்ஜநலக்ஷணம் ।
யமாஹுரக்ஷரம் நித்யம் தஸ்மை வாகா³த்மநே நம:॥ 30॥
யஶ்சிநோதி ஸதாம் ஸேதும்ரு’தேநாம்ரு’தயோநிநா ।
த⁴ர்மார்த²வ்யவஹாராங்கை³ஸ்தஸ்மை ஸத்யாத்மநே நம:॥ 31॥
யம் ப்ரு’த²க்³த⁴ர்மசரணா: ப்ரு’த²க்³த⁴ர்மப²லைஷிண: ।
ப்ரு’த²க்³த⁴ர்மை:ஸமர்சந்தி தஸ்மை த⁴ர்மாத்மநே நம:॥ 32॥
யம் தம் வ்யக்தஸ்த²மவ்யக்தம் விசிந்வந்தி மஹர்ஷய: ।
க்ஷேத்ரே க்ஷேத்ரஜ்ஞமாஸீநம் தஸ்மை க்ஷேத்ராத்மநே நம:॥ 33॥

யம் த்³ரு’கா³த்மாநமாத்மஸ்த²ம் வ்ரு’தம் ஷோட³ஶபி⁴ர்கு³ணை: ।
ப்ராஹு:ஸப்தத³ஶம் ஸாங்க்²யாஸ்தஸ்மை ஸாங்க்²யாத்மநே நம:॥ 34॥
யம் விநித்³ரா ஜிதஶ்வாஸா:ஸத்த்வஸ்தா:²ஸம்யதேந்த்³ரியா: ।
ஜ்யோதி: பஶ்யந்தி யுஞ்ஜாநாஸ்தஸ்மை யோகா³த்மநே நம:॥ 35॥
அபுண்யபுண்யோபரமே யம் புநர்ப⁴வநிர்ப⁴யா: ।
ஶாந்தா:ஸம்ந்யாஸிநோ யாந்தி தஸ்மை மோக்ஷாத்மநே நம:॥ 36॥
யோऽஸௌ யுக³ஸஹஸ்ராந்தே ப்ரதீ³ப்தார்சிர்விபா⁴வஸு: ।
ஸம்ப⁴க்ஷயதி பூ⁴தாநி தஸ்மை கோ⁴ராத்மநே நம:॥ 37॥
ஸம்ப⁴க்ஷ்ய ஸர்வபூ⁴தாநி க்ரு’த்வா சைகார்ணவம் ஜக³த் ।
பா³ல:ஸ்வபிதி யஶ்சைகஸ்தஸ்மை மாயாத்மநே நம:॥ 38॥
ஸஹஸ்ரஶிரஸே தஸ்மை புருஷாயாமிதாத்மநே ।
சது:ஸமுத்³ரபர்யாயயோக³நித்³ராத்மநே நம:॥ 39॥
அஜஸ்ய நாபா⁴வத்⁴யேகம் யஸ்மிந்விஶ்வம் ப்ரதிஷ்டி²தம் ।
புஷ்கரம் புஷ்கராக்ஷஸ்ய தஸ்மை பத்³மாத்மநே நம:॥ 40॥
யஸ்ய கேஶேஷு ஜீமூதா நத்³ய:ஸர்வாங்க³ஸந்தி⁴ஷு ।
குக்ஷௌ ஸமுத்³ராஶ்சத்வாரஸ்தஸ்மை தோயாத்மநே நம:॥ 41॥
யுகே³ஷ்வாவர்ததே யோம்ऽஶைர்தி³நர்த்வயநஹாயநை: ।
ஸர்க³ப்ரலயயோ: கர்தா தஸ்மை காலாத்மநே நம:॥ 42॥
ப்³ரஹ்ம வக்த்ரம் பு⁴ஜௌ க்ஷத்ரம் க்ரு’த்ஸ்நமூரூத³ரம் விஶ: ।
பாதௌ³ யஸ்யாஶ்ரிதா: ஶூத்³ராஸ்தஸ்மை வர்ணாத்மநே நம:॥ 43॥
யஸ்யாக்³நிராஸ்யம் த்³யௌர்மூர்தா⁴ க²ம் நாபி⁴ஶ்சரணௌக்ஷிதி: ।
ஸூர்யஶ்சக்ஷுர்தி³ஶ: ஶ்ரோத்ரே தஸ்மை லோகாத்மநே நம:॥ 44॥
விஷயே வர்தமாநாநாம் யம் தம் வைஶேஷிகைர்கு³ணை: ।
ப்ராஹுர்விஷயகோ³ப்தாரம் தஸ்மை கோ³ப்த்ராத்மநே நம:॥ 45॥
அந்நபாநேந்த⁴நமயோ ரஸப்ராணவிவர்த⁴ந: ।
யோ தா⁴ரயதி பூ⁴தாநி தஸ்மை ப்ராணாத்மநே நம:॥ 46॥
பர: காலாத்பரோ யஜ்ஞாத்பர:ஸத³ஸதோஶ்ச ய: ।
அநாதி³ராதி³ர்விஶ்வஸ்ய தஸ்மை விஶ்வாத்மநே நம:॥ 47॥

யோ மோஹயதி பூ⁴தாநி ஸ்நேஹராகா³நுப³ந்த⁴நை: ।
ஸர்க³ஸ்ய ரக்ஷணார்தா²ய தஸ்மை மோஹாத்மநே நம:॥ 48॥
ஆத்மஜ்ஞாநமித³ம் ஜ்ஞாநம் ஜ்ஞாத்வா பஞ்சஸ்வவஸ்தி²தம் ।
யம் ஜ்ஞாநிநோऽதி⁴க³ச்ச²ந்தி தஸ்மை ஜ்ஞாநாத்மநே நம:॥ 49॥
அப்ரமேயஶரீராய ஸர்வதோऽநந்தசக்ஷுஷே ।
அபாரபரிமேயாய தஸ்மை சிந்த்யாத்மநே நம:॥ 50॥
ஜடிநே த³ண்டி³நே நித்யம் லம்போ³த³ரஶரீரிணே ।
கமண்ட³லுநிஷங்கா³ய தஸ்மை ப்³ரஹ்மாத்மநே நம:॥ 51॥
ஶூலிநே த்ரித³ஶேஶாய த்ர்யம்ப³காய மஹாத்மநே ।
ப⁴ஸ்மதி³க்³தோ⁴ர்த்⁴வலிங்கா³ய தஸ்மை ருத்³ராத்மநே நம:॥ 52॥
பஞ்சபூ⁴தாத்மபூ⁴தாய பூ⁴தாதி³நித⁴நாத்மநே ।
அக்ரோத⁴த்³ரோஹமோஹாய தஸ்மை ஶாந்தாத்மநே நம:॥ 53॥
யஸ்மிந்ஸர்வம் யத:ஸர்வம் ய:ஸர்வம் ஸர்வதஶ்ச ய: ।
யஶ்ச ஸர்வமயோ நித்யம் தஸ்மை ஸர்வாத்மநே நம:॥ 54॥
விஶ்வகர்மந்நமஸ்தேऽஸ்து விஶ்வாத்மந்விஶ்வஸம்ப⁴வ ।
அபவர்கோ³ऽஸி பூ⁴தாநாம் பஞ்சாநாம் பரத:ஸ்தி²த:॥ 55॥
நமஸ்தே த்ரிஷு லோகேஷு நமஸ்தே பரதஸ்த்ரிஷு ।
நமஸ்தே தி³க்ஷு ஸர்வாஸு த்வம் ஹி ஸர்வபராயணம் ॥ 56॥
நமஸ்தே ப⁴க³வந்விஷ்ணோ லோகாநாம் ப்ரப⁴வாப்யய ।
த்வம் ஹி கர்தா ஹ்ரு’ஷீகேஶ ஸம்ஹர்தா சாபராஜித:॥ 57॥
தேந பஶ்யாமி தே தி³வ்யாந்பா⁴வாந்ஹி த்ரிஷு வர்த்மஸு ।
தச்ச பஶ்யாமி தத்த்வேந யத்தே ரூபம் ஸநாதநம் ॥ 58॥
தி³வம் தே ஶிரஸா வ்யாப்தம் பத்³ப்⁴யாம் தே³வீ வஸுந்த⁴ரா ।
விக்ரமேண த்ரயோ லோகா: புருஷோऽஸிஸநாதந:॥ 59॥
அதஸீபுஷ்பஸங்காஶம் பீதவாஸஸமச்யுதம் ।
யே நமஸ்யந்தி கோ³விந்த³ம் ந தேஷாம் வித்³யதே ப⁴யம் ॥ 60॥
யதா² விஷ்ணுமயம் ஸத்யம் யதா² விஷ்ணுமயம் ஹவி: ।

யதா² விஷ்ணுமயம் ஸர்வம் பாப்மா மே நஶ்யதாம் ததா²॥ 61॥
த்வாம் ப்ரபந்நாய ப⁴க்தாய க³திமிஷ்டாம் ஜிகீ³ஷவே ।
யச்ச்²ரேய: புண்ட³ரீகாக்ஷ தத்³த்⁴யாயஸ்வ ஸுரோத்தம ॥ 62॥
இதி வித்³யாதபோயோநிரயோநிர்விஷ்ணுரீடி³த: ।
வாக்³யஜ்ஞேநார்சிதோ தே³வ: ப்ரீயதாம் மே ஜநார்த³ந:॥ 63॥
இதி மஹாபா⁴ரதே ஶாந்திபர்வணி 47அத்⁴யாயாந்தர்க³தம்
பீ⁴ஷ்மக்ரு’தம் ஶ்ரீக்ரு’ஷ்ணஸ்தோத்ரம் ஸம்பூர்ணம் ।
மஹாபா⁴ரத । ஶாந்திபர்வ । அத்⁴யாய 47/10-63॥

mahAbhArata . shAntiparva . adhyAya 47/10-63..

